
1. Hoekom hoor mense Bybelse Waarhede maar verander nie?
2. Hoekom soek mense altyd daardie een formule?
3. Watter faktore is betrokke by hierdie verandering / heiligmaking

 

Heiligmaking!



Berading: Hoe word ons meer soos Jesus? 
(Heiligmaking)

● Mense wat kom vir Bybelse beraad of as gelowige raad, het al die Bybelse 
waarhede gehoor maar hulle sit steeds of weer vas in wat hulle beheer - 
daardie Bybelse waarhede het nie ‘n volle werklikheid geword nie of is 
vergeet. Daarom moet ‘n Bybelse berader nie maar net weer dit alles herhaal 
nie, maar prakties bring in die een wat stryd voer se lewe. Die Here Jesus 
moet self in die situasie kom en die verandering bring!

● God se pad met elkeen van ons volg nie 1 formule nie. Daar is nie 1 protokol, 
net een groot waarheid nie - soos bekeer jou nie - bely net jou sondes - lees 
die Bybel. 

Ons is almal uniek. Ons kan nie alle mense in ‘n paar persoonlikheidsprofiele 
druk en sê mense wat so optree is introverte/ekstroverte en hulle sal so 
verander. Die Here werk uniek met elkeen. God se waarheid en hoe Hy 
ingryp in elkeen se lewe is uniek. Dit is juis hier waar ons soms die pad 
verloor in ons groei na Jesus se beeld of as ons ander wil help. Ons dink daar 
is een formule.  Die lewe is dikwels te kompleks.



Hoe verander ons, word ons meer soos 
Jesus?

Hoe verander ek - God werk met die een vinnig en met ander soos 
ek oor ‘n lang tydperk! My afgode (begeertes/vreugdes/eie 
verlossingsplan) word verdryf oor die verloop van die lewe deur:

1. God self verander jou (Fil 2:13; Rom 15:3; Ef 1:19) Hy 
gryp in in jou lewe; red jou van die dood; draai jou weg van jou 
selfsugtige self; Hy laat jou hoor en sien. Hy is persoonlik 
teenwoordig. Al die goeie vrugte kom van die Heilige Gees. Die 
storie van Clyde, my eie en baie ander is Jesus se storie van 
wat Hy in gelowiges se lewe doen.

1. Die Woord van Waarheid verander jou (Ps 19:8) Natuurlik 
werk God en sy Woord in harmonie: (Rom 15:4) net ‘n paar 
verse verder vra Paulus God om ons te verander om juis die 
dinge aan ons te gee wat die Woord van ons vra.(v.13)



Hoe verander ons, word ons meer soos 
Jesus?

3. Wyse mense verander jou (Spr 13:20) Rolmodelle en mense 
met wysheid (Jak3:18). Iemand wat sy eie swakheid ken kan met 
empatie werk met ander (Heb 5:2) God het die Hoepriester geroep; 
Christus het nie dit self geneem nie maar die Vader het dit aan hom 
gegee; So kan ons ons nie self aanstel oor ander nie - die Here 
bring die mense op jou pad wat jy kan bedien.

4. Lyding, worstelling en probleme verander jou (Heb 5:8). 
Probleme gryp my aandag. Martin Luhter het gese swaarkry was sy 
grootste leermeester want dan word die Woord en gebed ‘n 
werklikheid! Hoekom is dit so? Want swaarkry en probleme het 
genade nodig. Jesus self het in lyding gekom en ervaar, praat oor 
lyding en was bang maar het die diepste lyding aan kruis willens en 
wetens gedoen! God se teenwoordigehid word die duidelikste in 
swaarkry. 

Die twee groot faktore wat die slegte in my lewe bring is ‘n 
komplekse mengsel van kwaad/boosheid in my situasie/buite 
my/gebeur met my EN Die boosheid in my eie hart.
Die Bybel gebruik dieselfde woord vir albei (boosheid buite en 
binne).
Iets buite my is verkeerd en iets binne my. Ek worstel beide met die 
kwaad wat van buite na my kom en die kwaad wat van binne kom.  



Hoe verander ons, word ons meer soos 
Jesus?

5. Ek draai weg van my afgode/my begeertes en vrese na God 
(Jes 30:15) (Luk 18); Ons draai van donkerte na lig; van dood na 
lewe; van ongeloof na geloof; Ek vra vir hulp want ek het hulp 
nodig; Ek bekeer my; ek vertrou, soek, skuil by God. Ek word eerlik, 
onthou, luister, gehoorsaam, huil, bely, hoop op en het lief. Almal 
aktiewe werkwoorde - met my hele hart. 
Ek is nie ‘n robot nie ek is 100% betrokke en ek kry 100% hulp van 
buite van God! 2 Treinspore
Enige ander manier maak my of te afhanklik of te passief.

Hierdie werkwoorde is teenwoordige deelwoorde maw ek bly dit 
doen, dit word ‘n lewenswyse!

Al 5 hierdie faktore is betrokke sodat ek meer word soos Christus 
- In Bybelse berading kry ons ‘n gevoel vir hoe hierdie faktore 
inwerk op my en die een wat ek beraad se lewe - dit is wysheid!
Dit begin by God en dan kom sy Woord en dan die invloed van 
ander in my lewe; Dan oorwin ek deur Hom die slegte dinge binne 
my (gedagtes, begeertes, vrese en dade) en ek begin anders 
reageer op die dinge buite ons (lyding en stryd) en dan word 
genade dade in my lewe. Enige van die 5 faktore kan eerste hom 
voordoen op ‘n bepaalde moment.


